ÚTSKRIFT ÚR FUNDAGERÐABÓK

SVEITARSTJÓRNAR HÚNAÞINGS VESTRA

Árið 2006 fimmtudaginn 9. febrúar kom sveitarstjórn Húnaþings vestra saman til 115. fundar í Félagsheimili Hvammstanga kl. 15:15. Oddviti setti fund. Mætt undirrituð. Gengið var til dagskrár.

1. Fundargerðir byggðarráðs. Formaður kynnti. 

a) Fundargerð 422. fundar. Fundargerðin samþykkt með 7 atkvæðum.

b) Fundargerð 423. fundar. Fundargerðin samþykkt með 7 atkvæðum.

c) Fundargerð 424. fundar. Fundargerðin samþykkt með 7 atkvæðum.

d) Fundargerð 425. fundar. Vegna 2. liðar kom fram svohljóðandi tillaga: „Sveitarstjórn Húnaþings vestra samþykkir að nýta til fulls heimildir Launanefndar sveitarfélaga til tímabundinna launaviðbóta til starfsmanna sveitarfélagsins. Við það skal miðað að breytingarnar taki gildi frá og með 1. janúar sl. Sveitarstjórn felur byggðarráði að ákvarða um endanlega útfærslu samþykktarinnar.“  Borinn undir atkvæði 2. liður fundargerðarinnar ásamt framangreindri tillögu og samþykkt með 7 atkvæðum.  Borinn undir atkvæði 7. liður fundargerðarinnar og samþykktur með 7 atkvæðum.  Aðrir liðir fundargerðarinnar samþykktir með 7 atkvæðum.

2. Fundargerð 83. fundar fræðsluráðs. Oddviti kynnti. Fundargerðin samþykkt með 7 atkvæðum.

3. Fundargerðir landbúnaðar- og samgöngunefndar. Oddviti kynnti. 

a) Fundargerð 69. fundar. Fundargerðin samþykkt með 7 atkvæðum.

b) Fundargerð 70. fundar. Fundargerðin samþykkt með 7 atkvæðum.  Lögð var fram svohljóðandi bókun frá meirihluta sveitarstjórnar:  Bókun meirihluta sveitarstjórnar Húnaþings vestra vegna umsagnar Landbúnaðar- og samgöngunefndar um sölu jarðanna Lækjabæjar, Þverár og Fosskots í fundargerð 70. fundar landbúnaðar- og samgöngunefndar.
Meirihluti sveitarstjórnar Húnaþings vestra leggur áherslu á eftirfarandi:

1. Að kannað verði hið fyrsta hvort og þá með hvaða hætti megi framkvæma eftirfarandi tillögu landbúnaðar- og samgöngunefndar. „Nefndin leggur til við sveitarstjórn að jarðirnar Lækjabær í Vesturárdag, Fosskot og Þverá í Núpsdal verði ekki auglýstar til sölu fyrr en allt það land er tilheyrir umræddum jörðum og er framan núverandi afréttargirðingar hafi verið skilið frá þeim og það lagt undir afrétt sveitarfélagsins með óyggjandi hætti“

2. Að gengið verði til viðræðna við leigutaka Lækjarbæjar og Fosskots um styttingu leigutíma.
3. Að frágengnum 1. og 2. lið verða jarðirnar Þverá, Fosskot og Lækjarbær auglýstar til sölu og við framkvæmd sölunnar verði eftirfarandi tillaga landbúnaðar- og samgöngunefndar hafðar til hliðsjónar „Umræddar þrjár jarðir skulu auglýstar til sölu á sama tíma en þó verði hver jörð seld sem sjáflstæð eining. Þegar og ef jarðirnar verða auglýstar til sölu þá verði eftirfarandi haft í huga:
a) Réttur til að taka hvaða tilboði sem er, eða hafna öllum.

b) Óskað sé eftir að tilboði fylgi greinargerð um fyrirhuguð áform á nýtingu. 

c) Við ákvörðun á sölu verði litið til þess hvernig væntanlegur kaupandi hugsar sér að nýta eignina.

4. Þegar til sölu kemur verði söluandvirðið nýtt til atvinnuuppbyggingar í Miðfirði, samfélaginu í heild til hagsbóta.

Fram kom svohljóðandi bókun: „Ég undirritaður lýsi furðu minni á  4. lið í bókun meirihlutans.  Ég vona að ekki séu eða verði til séreignir einstakra íbúahópa eða svæða á sameign sveitarfélagsins.“ Oddur Sigurðarson (sign.).
Þá kom fram svohljóðandi bókun: „ Undirrituð taka undir umsögn landbúnaðar- og samgöngunefndar, um sölu jarðanna Lækjarbæjar, Fosskots og Þverár, en gera athugasemd við c. lið 4. liðar umsagnarinnar. Við teljum að hann standist varla lög. Þegar til  sölu kemur finnst okkur eðlilegt að söluandvirðið renni til atvinnuuppbyggingar í sveitarfélaginu.“ Guðný Helga Björnsdóttir (sign.), Þorvaldur Böðvarsson (sign.), Oddur Sigurðarson (sign.).

4.
Fundargerð 102. fundar skipulags- og bygginganefndar. Oddviti kynnti. Fundargerðin samþykkt með 7 atkvæðum.

5.
Fjárhagsáætlun 2007, 2008 og 2009 fyrir sveitarsjóð Húnaþings vestra og fyrirtæki. Síðari umræða. Sveitarstjóri lagði fram og kynnti áætlunina. Að lokinni umræðu var fjárhagsáætlunin borin undir atkvæði og samþykkt með 7 atkvæðum.

Fleira ekki fyrir tekið. Fundi slitið kl. 17:20.

Skúli Þórðarson(sign.),

Ólafur B. Óskarsson, fundarritari (sign.),

Elín R. Líndal(sign.),


Heimir Ágústsson(sign.),

Stefán Böðvarsson(sign.),

Þ. Karl Eggertsson(sign.),

Þorvaldur Böðvarsson(sign.),

Guðný Helga Björnsdóttir(sign.),

Oddur Sigurðarson(sign.).
